
Puspè sur il
Pass da l’Alvra
Il punct culminant dal Tour de Suis-
se 2010 vegn ad esser en il Grischun
cun in’etappa che maina sur trais pass. LA VOUSCH DA SURMEIR

Nagut n’è impussibel
Preschentaziun dal cudesch da rumantsch grischun per la terza classa

DA GIUSEP VENZIN / ANR

■ Suenter «Passins» e «Punti-
nas» – ils meds d’instrucziun da
rumantsch grischun per l’em-
prima e la secunda classa – è
cumparì il nov med da lingua
rumantsch grischun per la terza
classa primara. El sa numna
Alerts e cuntinuescha cun la fina-
mira dal project «rumantsch gri-
schun en scola» – da metter a dis-
posiziun a las scolas rumantschas
meds d’instrucziun uschè at-
tractivs ed actuals sco pussaivel. Il
cudesch per la quarta classa è gia
en lavur e sa numna «Scuverta».
Cun la preschentaziun dal nov
med d’instrucziun, ha il manader
dal project Ivo Berther era pre-
schentà il stadi actual dal project
«rumantsch grischun en scola».
La mesadad da las vischnancas
rumantschas instrueschan il ru-
mantsch grischun. Na betg anc
da la partida èn las vischnancas en
l’Engiadina, en la Val Schons, en
Val Lumnezia ed en la Cadi. Per
rinforzar la chapientscha par
tschertgar soluziuns ha la regenza
deliberà in concept da mediaziun.

Quel preveda gruppas da discus-
siun regiunalas. En l’Engiadina è
la gruppa en lavur, il resultat vegn
communitgà en curt. Cun il pro-

ject «rumantsch grischun en sco-
la» duain ils tschintg idioms ve-
gnir remplazzads tras la lingua da
standard communabla. A bucca

duai il rumantsch vegnir tgirà vi-
navant en l’idiom tradiziunal.

Alerts – quai è in cudisch, quater carnets, commentaris ed in disc cumpact. FOTO G. VENZIN

Dil scarsinar e filar
In cudisch per la historia dalla Val Tujetsch

DA HANS HUONDER / ANR

■ Pli baul vegneva la launa
nuorsa nezegiada per far cozzas
e vestgadira. Dapi che differen-
tas materias artificialas ein sin
fiera, ha quella piars sia valeta
e funcziun. Ils proxims dis cum-
para il cudisch «Nossa scarsinaria
e filanteria a Sedrun 1932-1963».
Autur da quel ei Fernando Jacomet.

El ei staus il davos che ha luvrau
en quei menaschi, aviarts e me-
naus da ses geniturs duront bie-
bein treis decennis. Dalla lavur
che sesplegava per gronda part cun
maschinas seregorda el aunc bein:
«Sche las maschinas fussen aunc
cheu, havess jeu negin problem da
metter en funcziun ellas e da far la
lavur che nus fagevan lu.» Avon 46
onns ei il menaschi sisum il vitg da

Sedrun vegnius serraus, las ma-
schinas ein daventadas l’unfrenda
dil fier veder. Ussa retegn Fernan-
do Jacomet la historia dall’anteriu-
ra scarsinaria e filanteria en in cu-
disch. La publicaziun dètg deta-
gliada ei in interessant document
per la historia da quei mistregn e
per la vallada.

Che bel da pudair fuormar svess ün pan. FOTO M. PULT

In bien onn turistic 2008/09
■ MUSTÉR / SEDRUN

Nizigier l’ava da la Val Nandro
■ (lq) Siva da mez fanadour è igl
ewz vedlonder da ramplazzar la
lengia d’ava tgi vign or dalla Val
Nandro. A madem mument vign
realisada en’ovra electrica pitschna
cun ena producziun da 6 gigawatts
(GWh) ad onn. Las investiziuns
montan radond a 20 milliuns
francs. Igl onn 1971 on las ovras
electricas digl martgea da Turitg

(ewz) tschaffo l’ava digl ual da Ra-
dons agl Punt Pajer. La concessiun
digls cumegns da Riom-Parsonz e
Savognin per nizigier 2,3 m3/s
cozza ossa anc 20 onns. Igl mu-
ment ins ègl vedlonder da montar
la lengia davent digl Punt Pajer an-
fignen tar la caverna.

Servetsch d’abunents e da
distribuziun: tel. 0844 226 226

9 771424 749004

2 0 0 3 2

0848 724 824
Service!

RECLAMA

Nouvas rutas
pel bike

■ (anr/fa) La destinaziun turi-
stica Engiadina Scuol ha ingron-
di sias sportas cun duos rutas pel
velo da muntogna e set rutas per
nordic walking. Ils lös da parten-
za e’ls böts sun ragiundschibels
cul trafic public. Fin uossa exi-
stiva in Engiadina Bassa plüs tra-
gets da vias da velo. Üna ruta
cumpletta, sainza interrump-
ziuns d’eira be la ruta numer 444
chi maina da Scuol in Val Mü-
stair, Livigno, S-chanf ed inavo
a Scuol. «In tuot pudaina spor-
dscher uossa var 260 kilometers
rutas da bike», disch Regula Bol-
lier, «quai as cunfa bain cun nos-
sa strategia da dvantar regiun da
model per vacanzas in stret con-
nex culla natüra».

Senza far in sgriffel
■ (pocha) Ier suentermezdi è in
auto cupitgà sur Zignau 100 me-
ters dad ina spunda taissa giu. Ab-
solutamein senza las minimas
blessuras ha la famiglia da quat-

ter persunas pudì bandunar il ve-
hichel donnegià fermamain. Sin
ina via da funs è l’auto sa lischnà
e charrà sur la via ora. L’auto ha
fatg pliras chambroclas.

5 x l’emna per frs. 3.30

mintga café custa dapli

Servetsch d’abunnents 0844 226 226

